ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻ ՆԱԽԱԳԱՀԻ 2024 ԹՎԱԿԱՆԻ ՓԵՏՐՎԱՐԻ 22-Ի N 10-Ն ՀՐԱՄԱՆՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻ ՆԱԽԱԳԱՀԻ ՀՐԱՄԱՆԻ ՆԱԽԱԳԾԻ

1. Անհրաժեշտությունը
Նախագծի ընդունումը պայմանավորված է գործնականում կիրառվող նախագծման և շահագործման փորձով, ինչը ցույց է տալիս որ օբյեկտների տեխնոլոգիական առանձնահատկություններից, տարածքային լուծումներից, հրդեհային բեռից և օգտագործվող նյութերից կախված՝ բոլոր դեպքերում միատեսակ՝ միայն ջրային ինքնաշխատ հրդեհաշիջման համակարգի կիրառումը տեխնիկապես և տնտեսապես միշտ չէ, որ օպտիմալ լուծում է։ Մի շարք դեպքերում առավել նպատակահարմար և արդյունավետ են համարվում այլ հակահրդեհային տեխնիկական լուծումներ (սպրինկլերային, ջրափրփրային հրդեհաշիջման համակարգերը, հրդեհաշիջման հիդրանտներ և այլն), որոնք նախատեսվում են օբյեկտի տեխնիկական առաջադրանքի և նախագծային լուծումների հիման վրա։ Ներկայում գործող ձևակերպումը որոշ դեպքերում սահմանափակում է նախագծող կազմակերպությունների կողմից օբյեկտի առանձնահատկություններին համապատասխան առավել արդյունավետ տեխնիկական լուծումների ընտրության հնարավորությունը։

1. Ընթացիկ իրավիճակը և խնդիրները
Հայաստանի Հանրապետության քաղաքաշինության կոմիտեի նախագահի 2024 թվականի փետրվարի 22-ի N 10-Ն հրամանով հաստատված ՀՀՇՆ 21-01.01-2024 «Շենքերի և շինությունների հակահրդեհային պաշտպանության համակարգեր. Ավտոմատ հրդեհաշիջման և հրդեհային ազդանշանման կայանքներ. Նախագծման նորմեր» շինարարական նորմերի հավելվածի Աղյուսակ 11-ի 2-րդ կետի 6-րդ ենթակետով սահմանվում է, որ Նախնական մասնագիտական ուսումնարաններում, մասնագիտական, լրացուցիչ կրթության (այդ թվում՝ արտադպրոցական դաստիարա-կության), բարձրագույն ուսումնական հաստատություններում նախատեսվում է միայն ջրային ինքնաշխատ հրդեհաշիջման համակարգի պարտադիր կիրառություն։ Նշված ձևակերպումը գործնականում սահմանափակում է հակահրդեհային պաշտպանության համակարգերի ընտրության գործընթացում ընտրել տվյալ օբյեկտի համար տեխնիկապես առավել նպատակահարմար, ժամանակակից և արդյունավետ հակահրդեհային տեխնոլոգիաների համակարգեր։ Պետք է նշել, որ կարգավորումն ուղղված է Նախնական մասնագիտական ուսումնարաններում, մասնագիտական, լրացուցիչ կրթության (այդ թվում՝ արտադպրոցական դաստիարա-կության), բարձրագույն ուսումնական հաստատությունների մասով նախատեսվող հրդեհաշիջման համակարգերի կառուցման գործընթացին, որը կարևորվում է ներկայիս պայմաններում մեկնարկած համանուն ծրագրերի իրագործելիությունն ապահովելու համար, մասնավորապես գործող նորմերում ամրագրվել է հրդեհաշիջման (այդ թվում ինքնաշխատ) տարբեր համակարգերի այլընտրանքային տարբերակների ընտրության հնարավորություն՝ ըստ պատվիրատուների կողմից մշակվող տեխնիկական առաջադրանքների՝ կատարելով մասնակի փոփոխություն գործող իրավական ակտի Աղյուսակ 11-ի 2-րդ կետի 6-րդ ենթակետի ձևակերպումում:

2.1 Կապը ռազմավարական փաստաթղթերի հետ
· ՀՀ կառավարության 2021 թվականի մայիսի 13-ի N 749-Լ որոշում,
· ՀՀ կառավարության 2021 թվականի նոյեմբերի 18-ի N 1902-Լ որոշում,
· ՀՀ կառավարության 2021 թվականի ապրիլի 8-ի N 531-Լ որոշում,
· ՀՀ կառավարության 2023 թվականի դեկտեմբերի 28-ի N 2318-Լ որոշում։
Միաժամանակ հարկ է նշել, որ «Հայաստանի Հանրապետության քաղաքաշինության կոմիտեի նախագահի 2024 թվականի փետրվարի 22-ի N 10-Ն հրամանում փոփոխություն կատարելու մասին» Հայաստանի Հանրապետության քաղաքաշինության կոմիտեի նախագահի հրամանի նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում փոփոխություններ չեն սպասվում։

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

1. Ակնկալվող արդյունքը
Նախագծի ընդունման արդյունքում կապահովվի հակահրդեհային պաշտպանության համակարգերի ընտրության առավել ճկուն և տեխնիկապես հիմնավորված մոտեցում, հնարավորություն կտա կիրառելու տարբեր հակահրդեհային տեխնոլոգիական լուծումներ՝ կախված օբյեկտի առանձնահատկություններից, ինչպես նաև կբարձրացնի նախագծային լուծումների արդյունավետությունը։

